
				ଏହି ପୃଷ୍ଠାଟି ବୈଧ ହୋଇସାରିଛି

ନଗ୍ର ଲୋକେ ଧନ୍ୟ ଧନ୍ୟ କରନ୍ତି,

କୁମର ମୃତି ୨୪ ଦେଖି ମୋହ ଯାନ୍ତି ।୪୩।

ଧନ୍ୟ ପୁରୁଷ ଧନ୍ୟ ପିତା ମାତା,

ପୃଥୀ ହିତରେ ଗଢ଼ିଛି ବିଧାତା ।୪୪।

ଇଚ୍ଛାବତୀ କି ୟେହା ମୁରୁଛିବ ୨୫

ୟେହା ମଲେ ଇଚ୍ଛା ନିଶ୍ଚେଂ ମରିବ ।୪୫।

ଚୋର ଅଣ୍ଟାରେ ଦଉଡ଼ି ବାନ୍ଧିଛି, 

ବେକେ ଗଳଥା ୨୬ ମାରି ଆଣୁଅଛି ।୪୬।

କିସେ ରୂପକୁ କାମ ପଟାନ୍ତର,

ୟେଡ଼େ ସୁନ୍ଦର ନାହିଁ ପଟାନ୍ତର ।୪୭।

ରାଜା ଛାମୁରେ ମେଇ ଭେଟାଇଲେ,

ଦେଖି ଭୋଜ ନୃପତି ମୋହଗଲେ ।୪୮।

ଚାହିଂ ହୋଇଲେ ଇଚ୍ଛାକୁ ଭାର୍ଜନ ୨୭

ୟେତ ଅଟଇ ନୃପତି ନନ୍ଦନ ।୪୯।

ଜେମା ସାଦ୍ରିଶେ ୨୮ ୟେ ବର ଅଟଇ,

ୟେହି ୨୯ ଆମ୍ଭ ମନକୁର ଖଟଇ ।୫୦।

ୟେହା ମଲେ ଜେମା ନିଶ୍ଚେଂ ମରିବ,

ଦେଖି ଜାଣିମା କେମନ୍ତ ପଡ଼ିବ ୩୦ । ୫୧।




୨୪। ମୂର୍ତ୍ତି । ୨୫। ମୁରୁଛିବ = ତେଜି । ୨୬। ଗଳଥା = ତଣ୍ଟିଆ ବା ବେକରେ ଧକ୍କା । ୨୭। ଭାର୍ଜନ = ଭାଜନ (ଯୋଗ୍ୟ) ଶବ୍ଦର ଅପଭ୍ରଂଶ ।

୨୮। ସାଦ୍ରିଶେ = ସଦୃଶ ପଦର ଅପଭ୍ରଂଶ । ୨୯। ୟେହା ହେବା ବିଧେୟ ।

୩୦। 'ପଡ଼ିବ' ବଦଳରେ 'ହୋଇବ' ପ୍ରୟୋଗ ଦ୍ୱାରା ଅର୍ଥ ସଷ୍ଟ ହେବ ।  ଅର୍ଥାତ୍ ଏହାପ୍ରତି ଜେମାର ମନେଭାବ କଣ ତାହା ପରୀକ୍ଷା କରିବା ଲାଗି ରାଜା ସ୍ଥିର କଲେ ।

